
Кереш

Методик эшенең темасы— “5 нче сыйныфта “Исем” темасын өйрәнү”.

Теманың актуальлеге. “Исем” темасын башлангыч сыйныфларда үтелгәннәр- не кабатлаудан һәм 5 нче сыйныфта шушы теманы төрле биремнәр, күнегүләр, уеннар белән гомумиләштерү, заман таләбенә туры китереп  һәм яңа техноло- гияләр кулланып укыту белән актуаль. 
Теманың өйрәнелү дәрәҗәсе. Бүгенге татар теле дәреслекләренә “Исем” сүз төркеменә караган темалар киң итеп бирелә. 
1. 1 нче сыйныфта укучылар кешеләрне белдергән сүзләргә карата гына—кем?, ә калган сүзләрнең барысына да  нәрсә? соравы куелганын үзләштерәләр; кем? нәрсә? сорауларына җавап булган сүзләрне тексттан табарга, үзләре дә уйлап сүзләр әйтергә һәм язарга, җөмләләр төзергә  өйрәнәләр. 
2. 2 нче сыйныфта кем? нәрсә? сорауларына җавап булган сүзләр “Исем” сүз төркеме буларак өйрәнелә. Тексттан исемнәрне табарга, сораулар куярга, берлек сандагы исемнәргә күплек кушымчалары ялгый белергә, күплек сандагы исемнәрнең күплек кушымчаларын аерырга һәм “Баш хәрефтән язылучы исемнәр” дигән тема эчендә кеше исемнәрен, фамилияләрнең, хайван кушаматларының, авыл, шәһәр, елга, әсәр исемнәренең баш хәрефтән язылуын өйрәнәләр. 
3. 3 нче сыйныфта 1 нче һәм 2 нче сыйныфларда белемнәре тирәнәйтелә, киңәйтелә, 1 нче, 2 нче сыйныфларда өйрәнелгәннәрдән тыш, табигать, җәмгыять һәм хезмәт күренешләрен белдергән сүзләр дә өстәлә; исемнәрне килешләр белән төрләндерү өйрәнелә, һәр килеш аерым тема астында  үтелә, калын, нечкә төрләнешләр, яңгырау һәм саңгырау тартыкларга беткән исемнәрнең, борын авазына беткән исемнәргә кушымчалар ялгый белү, тексттан исемнәрне табып килешләрен, кушымчаларын билгеләү һәм аңлата белү максаты куела.
4.  4 нче сыйныфта исемнәрнең килешләр белән төрләнеше кабатланыла, ныгытыла, ялгызлык һәм уртаклык исемнәр, синоним һәм антоним исемнәр өйрәнелә, җөмләдә исемнәрнең ия, хәбәр, аергыч ролен билгеләү бурычы куела. 
5. 5 нче сыйныфта 4 нче сыйныфта үтелгәннәр барысы да тирәнтен ка -батланыла, ныгытыла һәм гомумиләштерелә һәм сүз төркеме ягыннан морфологик анализ ясауга зур әһәмият бирелә. 

“Исем” темасын өйрәнүнең максаты:  
1. Киләчәктә, татар теле дәресләрендә “Исем” темасын укучыларга камил итеп аңлату;

2. Темалар өстендә нәтиҗәле эшләү, методик хезмәттә язылган өйрәнү алымнарын укытканда файдалану; 
3. Укучыларны югары сыйныфларга тирән белемле итеп хәзерләү, алдагы сыйныфларда синтаксис һәм морфологик анализ ясаганда кыенлыклар тудырмау;

4. “Исем” темасы буенча алдагы сыйныфларда төпле нигез булдыруга ирешү, укучыларга теманы тулысынча үзләштерергә ярдәм итү.

Шушы максатлардан чыгып, түбәндәге бурычлар куелды:  
1. 1-11 нче сыйныф дәреслекләрендә бирелгән “Исем” темасына кагылышлы темаларны кабатлап чыгу; 
2. Урта гомуми белем бирү мәктәпләрендә татар телен укыту програм- масы белән танышышу;

3.   “Сүз төркемнәре”н өйрәнү алымнарына кагылышлы төрле методик кулланмаларны һәм китапларны уку;

4. Үстерешле укыту технологияләрен һәм методларын өйрәнү.

Хезмәтнең теоретик  һәм гамәли әһәмияте. Шушы кечкенә методик хезмәт белән 5 нче сыйныфта “Исем” темасына кергән барлык темаларга да тукталынды һәм теманы үткәндә файдаланырга мөмкин булган яңа уеннар, биремнәр, күнегүләр, “Исем”не өйрәнү алымнары турында мәгълүмат бирелде. 

“Исем” темасын үткәндә,  кулланырга мөмкин булган өйрәнү алымнары белән кыскача танышу һәм укучыларга белем бирүдә файдалану мөмкинлеге тудырылды  дип уйларга мөмкин.

 
Эшнең композицион төзелеше. Методик хезмәт  ике бүлектән тора:

1.  I бүлек  “Исем сүз төркеме турында гомуми мәгълүмат”темасы белән ике параграфны үз эченә ала. 1.1.”Сүз һәм предмет” параграфында сүз мәгънәсе яки предмет һәм аның атамасы арасында бәйләнеш, сүзнең предметка мөнәсәбәте турында сүз барды. Бу параграфны язу өчен Ф.С.Сафиуллинаның “Тел гыйлеменә кереш” дигән китабы  файдаланылды. 1.2 парагафы “Исемнәрнең лексик—грамматик төркемчәләре” дип атала. Бу параграфта исемнәрнең лексик—семантик, морфологик һәм синтаксик принципларга нигезләнеп  төркемләнүе күрсәтелде. Теманы ачу өчен Ф.М.Хисамованың “Татар теле морфологиясе” китабы кулланылды.
II бүлек “Исем—мөстәкыйль сүз төркеме” дигән тема эчендә ике пара -графтан тора. 2.1.параграфы—“Исемнәрнең ясалышы”. Бу параграфта исемнәр- нең морфологик (кушымчалау); сүз кушу (синтаксик ысул) һәм морфологик—синтак- сик  ысуллар белән  ясалышы аңлатылды.  Тема  Д.Г. Тумашеваның  “Хәзерге татар әдәби теле” китабына нигезләнеп язылды. 2.2. параграфы “5 нче сыйныфта “Исем” те- масын өйрәнү”–курс эшенең төп темасы.  Ул тулысы белән 5 нче сыйныфта “Исем” темасын кабатлау”га багышланды. Параграф “Исем”бүлегенә  кергән “Ялгызлык һәм уртаклык” исемнәр, “Исемнәрне килешләр белән төрләндерү”, “Исемнәрнең җөмләдәге роле”, “Синоним һәм антоним исемнәр”, ”Исемнәргә морфологик анализ ясарга өйрәнү” темаларын үз эченә ала. Һәр теманың төп максатлары, укучылар алырга тиешле белем, дәрестә файдаланырга мөмкин булган күнегүләр, биремнәр, тест, уен үрнәкләре, өйрәнү алымнары бирелде. Бу параграфны язу өчен Татарстан Республикасы Мәгариф һәм фән министрлыгы тарафыннан расланган, татар урта гомуми белем бирү мәктәбенең 5 нче сыйны- фы өчен басылган дәреслеккә һәм С.Г.Вагыйзовның “Кызыклы грамматика” ки- табына таянып язылды.
Курс эшенә гомуми нәтиҗә ясап йомгаклау өлеше һәм  татар алфавиты тәртибендә файдаланылган әдәбият күрсәтелде. Кушымта өлешендә “Исем” темасын кабатлау буенча дәрес планы  бирелде
I бүлек. Исем сүз төркеме турында гомуми мәгълүмат
1.1. Сүз һәм предмет.


Һәр сүзнең мәгънәсе иң беренче чиратта чынбарлыкка мөнәсәбәт аша ачыклана.Сүз номинатив функциягә ия дисәк тә, бу барлык сүзләргә дә кара- мый. Исем, сыйфат, рәвеш, фигыль мондый функциягә тулысынча ия. 


Күпчелек сүзләр атау функциясенә ия икән, предмет белән атама, сүз арасында нинди бәйләнеш бар соң? Борынгы кеше сүзнең тылсымлы көченә ышанган; сүз белән үтереп тә, терелтеп тә, дәвалап та була дип уйлаган. Таби- гатькә табынган кебек үк, борынгы кеше сүзгә дә табынган. Шул чорларда безгә өшкерү, изге һәм усал теләкләр һәм башкалар калган. Борынгы кеше предмет белән сүзне тәңгәлләштергән, алар арасында турыдан—туры бәйләнеш бар дип исәпләгән. Шуңа күрә дә ул кайбер сүзләрне әйтергә ярамый, әйтсәң, зыян килә, бәла килә дип, аларны әйтүдән тыелган, сүзгә табыну салынган. Шул рәвешле хәзер дә сакланып калган тел күренешләрен аңлатырга мөмкин -лек туа: елан дип әйтергә ярамый, елан дисәң, елыша, камчы дияргә кирәк; арпа дисәң арта, коры ботак, бетчә дияргә кирәк; кандала дияргә ярамый, кибәк ди- яргә кирәк; рак дияргә ярамый, замана авыруы, олы авыру дияргә кирәк. Бело- руслар чыпчыкларның күзе сукырайсын өчен, алар орлыкны чүпләмәсен өчен аларны сляпцы (сукыр) дип йөртәләр. Серблар, змея сүзен әйтмичә, краса ди- ләр. Себердәге тайга урманарында аюны хуҗа, ул урман хуҗасы, Потапыч дип хөрмәтлиләр. Үз исемен әйтү тыела. Кешенең хәтта үз исеменә дә табу (полине- зия) салынган була. Мисыр фиргавеннәренең исемнәрен  бары, мәсәлән, вер -ховный жрец кына белгән. Журналларда хәтта хәзерге вакытта да үз исемен әйтергә теләмәүче индеецлар турында сүз булып тора. 


Галимнәр бер нәрсә бәхәссез дип ышандыра: сүз һәм ул белдергән пред- мет арасында турыдан –туры бәйләнеш юк. Моны түбәндәге фактлар белән дәлилләп була: 1) бер үк предмет төрле телләрдә төрлечә атала; 2) бер үк телдә бер үк предмет төрлечә атала: галәм, җиһан, җир йөзе; өй, йорт; чирү, гаскәр, армия; матур, чибәр, күрекле һ.б. 3) тел үсеше тарихында бер үк предметлар- ның исемнәре үзгәрә: аҗун—дөнья, әл—кул, бетек—язу һ.б. 4) әгәр предмет белән аның арасында турыдан—туры бәйләнеш булса, кешеләрнең предмет исемен каян белүләрен дә аңлатып булмас иде.

Сүз белән предмет, күренеш арасында турыдан—туры бәйләнеш юк, ләкин сүз, табылгач, кешеләр аралашуында катнаша башлап, иҗтимагый характерга ия була. Сүз белән предмет арасындагы бәйләнеш кешенең иҗтимагый практи- касы җирлегендә барлыкка килә.


Предметка атаманы кеше үзе бирә; бу атама предметның күзгә ташланып торган билгесенә нигезләнеп бирелә, бу билге төрле коллективта төрлечә бу -лырга мөмкин.


Шушы билгеләрдән чыгып, ни өчен төрле телләрдә бер үк предметның ничек аталуын да җиңел аңлатырга була. Карлыган диалектларда карагат кара сүзе белән, рус телендәге смородина смрад (ис) тамыры белән бәйле, поляклар- да ул, елга буенда үскәнгә, поречка ди аталган. Русларда кешеләр тирәсенә ки- леп яши торган кошны снегирь дип, серблар аны, шул ук кыш сүзе белән бәй -ләп, зимовка диләр; татарлар башындагы кара төерчегенә карап, карабүрек дип атаганнар һ.б.

Шулай итеп, атама, бер барлыкка килгәч, шушы тел коллективы өчен мәҗбүри сүзгә әйләнә һәм аны үзгәртү мөмкин түгел. Сүзнең мәгънәсе предмет белән аның атамасы арасындагы катлаулы бәйләнешне чагылдыра.
1.2. Исемнәрнең лексик—грамматик төркемчәләре  

Сүзләр морфологиядә аерым лексик граматик төркемнәргә--сүз төркемнә-ренә берләштереп өйрәнелә. Билгеле булганча морфологиянең төп өйрәнү предметы—cүз, һәм төзелешнең төрле ярусларына караган тел берәмлекләре арасында сүзләр иң күп санлы һәм күп төрле тел берәмлекләре булып торалар. Сүзләрне грамматик яктан, ягъни аларның лексик-грамматик табигатен өйрәнү беренче чиратта билгеле бер җирлектә аларны төркемләүдән башлана. Күренек- ле грамматист галим Г.Алпаров мәсәлән, бу турыда болай ди: “...телебезнең морфология ягыннан төзелешен ачык бер системага салып күрсәтү өчен, сүз- ләрне һәртөрле бүлекләргә, төркемнәргә аергалап өйрәнер- гә кирәк”

Хәзерге тел белемендә аерым сүзләр классына берләшкән сүзләр җыелмасы, ягъни сүз төркемнәре тел төзелешенә караган структур берәмлекләр буларак кына түгел, ә телнең кулланылышына бәйле рәвештә, чынбарлык күренешләре турындагы төшенчәләрне аеруга хезмәт итә торган сүзләр җыелмасы, сүзләр классы булу ягыннан өйрәнелә. Ягъни сүзләрне сүз төркемнәренә аерып карау кешеләрнең аңында чагылган чынбарлык күренешләрен—предметларны, эш—хәлне, билгеләрне һәм һәртөрле мөнәсәбәтләрне гомумиләштерү һәм шул ук вакытта аларны танып белү, бер—берсеннән аерып карау мөмкинлеген дә бирә.


Грамматикада сүзләрне төркемләү билгеле бер принципларга: лексик—

семантик, морфологик һәм синтаксик принципларга нигезләнә. 

Лексик семантик яктан исемнәр предметлыкны белдерәләр. Предметлык төшенчәсе бу очракта киң мәгънәдә кулланыла. Аңа беренче чиратта затны (ке- ше, укучы, шагыйрь), конкрет предметларны (китап, өстәл, капка), күренеш һәм вакыйгаларны (буран, бәйрәм, тантана) һәм һәртөрле абстракт төшенчәләне (акыл, зиһен, белем) предметлаштырылган билге яки эш хәлләрне(гүзәллек, эш- чәнлек, уку) һәм башкалар белдерү керә.
Исемнәр лесик-грамматик төркемнәр ягыннан үз эчендә: 1) ялгызлык һәм уртаклык; 2) предметлыкны һәм матдәлек- не белдергән; 3) конкрет һәм абстракт мәгънәле; 4) җыйма исемнәр кебек лек- сик—грамматик төркемнәргә бүленәләр. Шул ук вакытта бу бүленеш аерым төркемнәр арасында катгый чик куймый, төрле төркемнәр бер—берсенә кере- шергә дә мөмкин. Әйтик, конкрет мәгънәле исемнәргә предметлыкны белдергән сүзләр дә, матдәлекне белдергәннәре дә керә; уртаклык исемнәр төркеме калган өч төркемгә караган (конкрет һәм абстракт мәгънәле, предметлыкны һәм матдә- лекне белдергән, җыйма) исемнәрне үз эченә ала.

Морфологик принцип буенча сүзләрне төркемләгәндә, аларның төрләнү мөмкинлеге, ягъни аларга хас грамматик категорияләр исәпкә алына. 
Морфологик яктан исемгә килеш, тартым, сан һәм хәбәрлек категория- ләре хас. Функциональ семантик планда исемнәр шулай ук билгелелек һәм бил- гесезлекне белдерә алалар.
Синтаксис яктан караганда, исемнәр төрле сүз төркеме белән бәйләнеш- кә керә ала. Исемнең җөмләдәге типик функциясе—ия яки тәмамлык булып килү.
Исем җөмләдә ия булганда, фигыль белән белдергән хәбәрне дә ияртә, тәмамлык булып килгәндә исә фигыльгә ияреп килә. Мәсәлән, Яңа заман яңа байлыклар тудыра (Ә.Еники) җөмләсендә заман сүзе—ия, байлыклар сүзе—тәмамлык буларак, фигыльгә ияреп килгән. Исемнәр исемгә (алма бакчасы), 

сыйфатка (сүзгә оста), шулай ук (фигыльгә) (китап уку) иярәләр. Исемнәр исемне (әнинең күлмәге), сыйфатны (матур көн), фигыльне ияртә дә ала. 


Телебездәге исемнәр, исемгә ияреп, изафә (исемле исем) сүзтезмәләр барлыкка китерә. Алар өч төрле була: 

1.Баш килештәге исем икенче бер исемне ачыклап килә. Беренче кисәге икенче бер предметның эшләнү материалын (агач өстәл, ефәк шәл, алтын белә- зек, таш күпер) белдерә яки икенче кисәкнең кемгә (нәрсәгә) каравын (укытучы сүзе, кәҗә сөте, ат ите) аңлата.
2. Баш килештәге исем 3 зат  тартымлы исемне ачыклый: көн яктысы, агач яфрагы.

3. Иялек килешендәге исем 3 зат тартымлы исемне ачыклый: апаның китабы, әнинең яулыгы.

Мондый изафә сүзтезмәләрнең беренче кисәге җөмләдә аергыч булып килә: Урман авыл баласын үз кочагына ала. (А.Гыйләҗев.) Бу җөмләдәге авыл сүзе, исемне ачыклап, аергыч булып килгән (кайсы бала?).

Төрле килеш формаларын алган исем җөмләдә теләсә нинди җөмлә кисәге буларак кулланыла ала: Габдулла Тукай—шагыйрь. –хәбәр. Тыпыр—тыпыр биергә тимер идәннәр кирәк.—аергыч. Әйдә, чап, кучер, Казанга! Атларың ку: на! На—на! (Г.Тукай) –эндәш сүз, хәл.

II бүлек. Исем—мөстәкыйль сүз төркеме.

2.1. Исемнәрнең  ясалышы.
Татар телендә исемнәр фонетик, лек​сик-семантик, морфологик (кушымчалау), сүз кушу һәм морфологик-синтаксик ысуллар белән ясалалар. Шулай ук сүзләрне кыскарту — аббревиация дә телебездә активлаша бара. Бу ысулларнын беренче икесе, ягъни фонетик һәм лексик-семантик ысул тел белеменең «Фонетика» һәм «Лексикология» бүлекләрендә өйрәнелә. Сүз ясалышы хәзерге вакытта морфологиядән аерылып, аерым тармак рәвешендэ өйрәнелә. Аның өч төрле ясалыш ысулы бар: 

1. Морфологик (кушымчалау) ысул белән исем ясалышы.
Морфологик (кушымчалау) ысул белән исем ясалышы. Сүз  ясагыч кушым- чалар ярдәмендә исемнәр төрле сүз төркемнәреннән: икенче бер исемнән, сый- фаттан, саннан, фигыльдән ясалалар.
Исемнән исем ясагыч кушымчалар:
-чы\-че кушымчасы — продуктив кушымча, хәзерге көндә дә исем ясалышында катнаша: нефтьче, компьютерны, сәясәтче һ. б.
Бу кушымча белән ясалган исемнәрнеә гомуми сүз ясалыш мәгънәсе — эш башкаручы затны белдерү. Мотивлаштыручы нигезнең нинди семантик төркемчәгә керүенә һәм лексик мәгънәсенә карап, сүз ясалыш мәгънәсе дә төрлечәрәк формалаша, һәм ясалма сүз:

а)
билгеле бер объект белән эш итүче профессия иясен белдерә:
-нефтьче, тикшерүче, ташчы, тарихчы, телче, әдәбиятчы һ.б.;
ә) билгеле бер корал ярдәмендә эшләүче затны белдерә: чалгычы, тракторчы, комбайнчы, компьютерчы, тырмачы һ. б.;
б)
билгеле бер у р ы н д а эшләүче яки хәрәкәт итүчене белдерә:
калхозчы, китапханәче, кибетче, сәфәрче, юлчы һ. б.;
в)
сәяси-иҗтимагый, мәдәни яисә әдәби агым тарафдарын
белдерә: мәгърифәтче, милләтче, сәясәтче, җәдитче һ. б.;
г)
тискәре мәгънәдә нинди дә булса эшкә һәвәслек күрсәтүче
затны белдерә: ялганчы, гайбәтче, тәмәкече, эчкече һ. б.
-лык/-лек кушымчасы гадәттә табигать күренешен белдергән сүзләргә, кеше һәм хайван  әгъзалары атамаларына һәм абстракт мәгънәле сүзләргә ялгана:

а)
табигать күренешенә бәйле предмет атамаларына ялганып, шул
предметларның җыелмасын, тупланмасын белдерә: каенлык, шашлык,
җиләклек, аланлык, комлык, печәнлек һ.б.;

э) төрле әгъзаларның исемнеренә ялганып махсус җайланма атамасын белдерә: күзлек, битлек, башлык, аркалык, түшлек һ. б.
Башлык сүзенең икенче, җитәкче мәгънәсе дә бар, әмма андый мәгънәдәге сүз ясалыш рәте телдә киң таралмаган;
б)
иҗтимагый-сәяси һәм административ терминнар ясауда кат-
наша: ханлык, патшалык, коллык, кешелек һ. б.;

в)
төрле профессия, иҗтимагый-сәяси, фәнни эшчәнлек атама-
лары ясала: профессорлык, рәислек, мәгърифәтчелек, балыкчылык һ. б. Бу
очракта еш кына кушымчалар бер-бер артлы ялганып, сүз ясалыш
чылбыры барлыкка килә: балык-чы-лык, кош-чы-лык; һәм шул кушым-
чаларга аналогия рәвешендэ башка исемнәр дә ясала: дәүләт-челек.
җәмәгатъ-челек, урын-чылык, аз-чылык, күп-челек һ.б. 
г)
сыйфатларга ялганып килгәндә билге мәгънәсен гомумиләш-
терә һәм абстракт мәгънәле исемнәр ясый: яшьлек, гүзэллек, тынычлык.
бердәмлек, яшеллек, чисталык, пөхтәлек һ. б.;

д)
саннарга ялганып, акча берэмлеклэре исемнэре ясала: унлык.
иллелек, йөзлек, меңлек.
-даш/-дәш кушымчасы исемнәргә кушылып, урын, вакыт, эш-шөг ы л ь буенча уртаклыкны белдерә торган исемнәр ясый:

а)
урын буенча бергәлек: юлдаш, булмәдәш, якташ, авылдаш һ. б.;
ә) вакытка мөнәсәбәтле бергәлек: яшьтәш, замандаш, курсташ,
чордаш һ. б.;
б)
бер халык, милләт, нәсел-ыру буенча бергәлек: нәселдәш.
милләттәш; аерым очракта сыйфатлар ясала: тугандаш һ. б.;
в)
эш, шөгыль, мәсләк буенча уртаклык, бергәлек: фикердәш.
сердәш, сабакташ, группадаш, каләмдәш һ. б.

Бу ысул белән ясалган кайбер сүзләр инде тамырлашып киткәннэр. Мәсәлән: 
-адаш (ат-даш/ исемдәш), кардәш (карын-даш/карендәш) һ.б.
-лы/-ле кушымчасы. Төрле шәһәр, ил кешеләрен атау өчен бу кушымча белән дагстанлы, америкалы, мәскәүле кебек исемнәрнең ясалышы соңгы чорларга караган яңа күренеш дип бәяләргә кирәк, асылда алар москвич, американец кебек сүзләрән калька рәвешендә ясалганнар.

Фигыльдән исем ясагыч кушымчалар:
1)-к, -ык\-ек, -ак/-вк, -гак\-гәк кушымчалары фигыльдән исем ясагыч иң актив кушымчалар булып санала. Бу кушымчалар ярдәмендә фигыльдән төрле сүз ясалыш мәгънәсенә ия булган яңа исемнәр ясала;
2)-гыч/-геч, -кыч\-кеч кушымчалары ярдәмендә к орал мәгънәсен сөзгеч, кыргыч, чәчкеч, ачкыч, кискеч һ.б.) Һәм эш башкаручы субъ​ектны (белгеч, очкыч, ерткыч, корткыч, теркәгеч һ.б) белдергән исемнәр ясала.

3)-гы/-ге, -кы/-ке кушымчалары:
а) шулай ук эшне башкару өчен кирәкле булган корал мәгънәсендәге исемнәр ясый: чәнеч-ке, пыч-кы (пыч-быч — кисү сүзеннэн), себер-ке, чал-гы, киер-ге, сос-кы һ. б.;

ә) процесс атамасын белдергән исемнәр ясала: той-гы, йо-кы (ою — уйку сүзеннән), көл-ке һ.б.

4)-ма/-ма кушымчасы белән ясалган исемнәргә фигыль нигезендә белдерелгән эшнең нәтиҗәсен һәм атамасын, объектын, урынын белдерү кебек сүз ясалыш мәгънәләре хас.
-ым/-ем, -м кушымчасы ярдәмендә эшнең нәтиҗәсен, объ​ектын, субъектын белдергән исемнәр ясала;

Йот-ым, тел-ем, каб-ым, учла-м, тот-ам, чемет-ем кебек сүзләр күбрәк икенче бер исем белән кулланылалар һәм сыйфатларга якын мәгънә белдерәләр: бер йотым су, бер телем икмәк, бер учлам арыш, бер чеметем тоз һ.б.

-ыш/-еш, -ш кушымчасы. Бу кушымча ярдәмендә фигыльләрдән эшнең нәтиҗәсен һәм атамасын белдергән исемнәр ясала:

-ыч/-еч, -ч кушымчасы күпчелек очракта хис-тойгыларны белдергән фигыльләргә ялгана һәм шул эмоциональ халәтне атый торган исемнәр ясый: сөен-еч, куан-ыч, юан-ыч, ышан-ыч, үкен-еч, көен-еч.
Сирәгрәк эшнең объектын белдергән: үтен-еч, коралын белдергән: чүке-ч яки процесс атамасын белдергән: ышан-ыч исемнәр ясала.
-гын/-ген кушымчасы эшнең атамасын яки субъектын, объектын белдергән исемнәр ясый.

Бу кушымчалардан тыш, сүз ясалышы буенча һәм башка грам​матик хезмәт- ләрдә сирәгрәк очрый торган кушымчалардан -ынты/ -енте (йогынты, кисен- те), -вык/-век (шарлавык, гврлэвек), -выч/-веч (калкавыч, янавыч), -ымта/-емтв (кушымта, өземтә), -дык/-дек (табылдык, калдык), -са/-сә (култыкса, җиңсә), -галак/-галек, -ганак/ -гәнек (шугалак, сырганак) һәм башка кушымчалар китерелә 
Сүз кушу ысулы белән  исем ясалышы (синтаксик ысул). Сүзләр кушу ысулы белән татар телендә кушма, тезмә һәм парлы исемнәр ясала.

Кушма исемнәрнең төзелеш буенча түбәндәге төрләре бар:

а)исем+ исемнән торган кушма сүзләр: сабантуй, көнъяк, төнъяк, тукранбаш, елъязма, ташкүмер, тимерчыбык, һ.б.
ә) сыйфат + исемнән торган кушма исемнәр: аккош, акбур, актамыр, терекөмеш, озынборын, сорыкорт, кызылтүш һ. б.;
б)сан+исемнән торган кушма исемнәр: өчпочмак, өчаяк, бишбармак, кыргаяк, тугызбуын (гөл исеме) һ. б.; 

в)алмашлык+исемнән торган кушма исемнәр: үзаң, үзидарә, үзагач һ. б.;

г)и с е м + -ыр/-ер кушымчалы сыйфат фигыльдэн торган кушма  исемнәр: субүләр, илбасар, юлбасар, эзтабар, Илсөяр һ.б.;

д)
исем+фигыль калыбында шулай ук күп кенә ялгызлык
исемнәр дә ясалган: Иштуган, Гөлүсә, Айтуган, Ханкилде һ. б.
Аерым очракларда кушма исемнәрнең икенче компоненты ясалма сүз булырга мөмкин. Мәсәлән: алъяпкыч — ал + яп-кыч, өскорма — өс + кор-ма, суүсем —су + үс-ем һ. б. 
Тезмә исемнәр ирекле сүзтезмәләр калыбы (моделе) буенча ясала. Иң еш очрый торган тезмә сүзләр арасында төп ике калыпны билгеләргә мөмкин. Алар:

а) II төр изафәдән ясалган тезмә исемнәр: кура җиләге, бал корты, ишек алды (ишегалды), күз кабагы, эт балыгы, чүп үләне һ. б.;
э) сыйфат + исем калыбында ясалган тезмә сүзләр: кара карга, ала карга, кара җимеш, Ак диңгез, Ерак Көнчыгыш, Якын Көнчыгыш һ. б. Кайбер тезмә исемнәрнең телдә тезмә һәм кушма вариантлары бар. Мәсәлән: сабан туе — сабантуй, ишек алды («сени») — ишегалды һ. б.
II төр изафә калыбы белән ясалган тезмә исемнәр арасында үсем-лек, кош-корт, бөҗәк атамалары һәм төрле фән өлкәсенә караган атамалар зур урын алып тора: миләш чыпчыгы, камса гөмбәсе, нарат җилэге, тутыкулэне, буреуты, пәйгамбәр тырнагы, чебен гөмбәсе һ.б
Парлы исемнәр үзара тезүле бәйләнештәге ике сүз янәшә килү юлы белән ясала. Аларның түбәндәге төрләре бар:
а)
үзара якын мәгънәле яки синоним сүзләр янәшә килә: агай-эне,
дус-иш, аң-белем, җил-давыл, гореф-гадәт, буй-сын, моң-зар, урын-җир,
җиләк-җимеш һ. б.;

э) капма-каршы мәгънәле сүзләр (исем, сыйфат һ. б.) янәшә килә: ут-су, җир-күк, карты-яше, олысы-кечесе, сату-алу, алыш-биреш, керем-чыгым, юк-бар һ. б.;

б)
икенче компонент архаиклашкан сүз: мал-туар, иген-тару,
туган-тумача, бала-чага, кыз-кыркын, савыт-саба һ. б.;
в)
икенче компонент беренче сүзнең ясалма рәвештә үзгәртелгән фонетик варианты: малай-шалай, калдык-постык, имеш-мимеш, тимер-томыр һ. б.;

г)
компонентлары аерым кулланылмый торган сүзлэр: ыгы-зыгы,
эңгер-меңгер, чыр-чу, шау-шу һ.б.;

д)
компонентлары мәгънә ягыннан гомуми кузаллаулы (ассоциатив) бәйлә- нештә генә торган парлы сүзләр. Мондый сүзләрнең мәгънәсе гадәттә компо- нентлар мәгънәсе суммасына караганда киңрәк була. Мәсәлән, ипи-тоз — гомумән сый-хөрмәт мәгънәсендә; йорт-җир —хуҗалык һәм аның барлык атрибутлары; хәбәр-хәтер, кунак-төшем,
түшәк-ястык кебек парлы сүзләрне дә шул ук төркемгә кертергә мөмкин.
Морфологик-синтаксик ысул белэн исем ясалышы (конверсия). Бу ысул белән исемнәр күбрәк сыйфатлардан, сыйфат фигыльләрдән һәм исем  фигыль- ләрдән ясала:

а)
контекстта исемләшкән сыйфатларның кайберләре морфологик  яктан аерымланып (изоляцияленеп) тулысынча исем сүз төркеменә күчә. Мәсәлән: кара (язу карасы), карт, чал, бай, ялагай, сукыр (сукырлар йорты), телсез, хәрби һ. б.

Искәрмә: 1. Күк (күк йөзе), суык {Суык җанны тындырмый — мәкаль), ж,ылы (Җылы сөяк сындырмый — мәкаль),  якты (ярыктан якты төшэ), ка -раңгы {караңгы төште) һ. б. Мондый сүзләрне галимнәр, конверсиядән бигрәк, борынгы синкретизм күренеше дип анлату ягында торалар.
2. Татар грамматикасында конверсия ысулы белән исем ясалышы (ул шулай ук башка сүз төркемнәренә дә карый) артык киңәйтеп күрсәтелгән. Анда мисал рәвешендә китерелгән яңа, читен, элекке, кызу, кыю һ. б. сүзләрне тулысынча исемгә күчкән дип карау бик бәхәсле;

э) -учы\-уче кушымчалы сыйфат фигыль исемләшү аша тулысынча исемгә күчә: укучы, тегүче, тукучы, төзуче, язучы, сатучы, сатып алучы һ. б.;

төрле фәнни терминнар да еш кына шул юл белен ясала: санаучы, бүлүче, уртак ваклаучы — математик терминнар һ. б.;

б)
-ачак/-әчәк кушымчалы сыйфат фигыльдән күчкән исемнәр: киләчәк, күрәчәк (язмыш мәгънәсендә), алачак, бирәчәк;
в)
-мыш/-меш кушымчалы архаиклашкан үткән заман сыйфат
фигыльдән: тормыш, язмыш, сынамыш һ. б.;

г)
-у/-у кушымчалы исем фигыльдән күчкән исемнәр: уку (укулар
башланды), язу (язуы матур), буяу, сайлау (сайлау көне) һ. б.

2.2.  5 нче сыйныфта “Исем” темасын өйрәнү.

5 нче сыйныфта “Исем” сүз төркеме бүлегенең  “Ялгызлык һәм уртаклык исемнәр, “Берлек һәм күплек сандагы исемнәрнең килешләр белән төрләнеше”, “Исемнәрнең җөмләдәге роле”, “Синоним һәм антоним исемнәр”, “Исемнәргә морфологик анализ, исемнәрнең ясалышы (тамыр һәм ясалма исемнәр)не ныгыту алдагы югары сыйныфларда ”Исемнең грамматик категорияләре” (сан һәм хәбәрлек категорияләре), Килешләрнең грамматик мәгънәләре” “Тартым категориясе”, “Исемнәрнең ясалышы” (Морфологик ысул белән ясалышы, сүз кушу ысулы белән ясалышы (синтаксис ысул), морфологик-синтаксис ысул белән ясалышы (конверсия), темаларын үтүгә әзерлек эше һәм нигез булып тора.

5 нче сыйныфта “Исем” темасы кабатлау буларак үтелә һәм сәгать саны да бик аз бирелә. Шуңа күрә темаларны берләштереп кабатларга туры килә. 1 дәрестә “Исем”нең сораулары, кагыйдәгә нигезләнеп тексттан барлык сүз төркемнәре арасыннан исемнәрне (табигать,  җәмгыять һәм хезмәт күренешләрен белдергән сүзләрне дә) табу, аларны күплек санга куеп язу, тексттан ялгызлык, уртаклык исемнәрен  табуга күнегүләр эшләнә.
2 дәрестә исемнәрнең килешләр белән төрләнеше үтелә, берлек һәм күплек сандагы исемнәрне килешләр белән төрләндерү, килеш кушымчаларын аныклау, яңгырау, саңгырау һәм борын авазларына беткән исемнәрнең кушымчаларын ассызыклау, тексттан исемнәрне табып килешләрен билгеләүгә биремнәр бирелә.

3 дәрестә исемнәрнең җөмләдәге ролен укучылар күптөрле җөмләләр тикшереп, үзләре нәтиҗә--кагыйдә чыгаралар.

Синоним һәм антоним исемнәрне табу өчен сыйныфка башта синоним һәм антонимны искә төшерерлек берәр күнегү яки уен эшләп алырга туры килә. Шуңа нигезләнеп синоим һәм антоним исемнәрне табуга, үзләренә уйларга, шулар белән җөмләләр төзүгә күнегүләр башкарыла. Кайбер синоним һәм антоним булып килгән исемнәрнең ясалышы ачыклана.
Исемгә морфологик анализ ясау дәресендә укучылар дәреснең беренче этабында морфологик анализ ясауны кабатлыйлар, икенче этабы контроль сораулар һәм биремнәр буенча бу дәрес “Исем” темасын йомгаклау итеп үткәрелә һәм контроль яки мөстәкыйль эш эшләнелә. Бу контроль яки мөстәкыйль эшләрдә шушы кабатлау –гомумиләштерүләрне эченә алган барлык темалар буенча да биремнәр булырга тиеш. 
 “Ялгызлык һәм уртаклык исемнәр” темасын өйрәнү
Төп максатлар: исемнең сорауларын, “Исем”гә караган үзлекләрне кабатлау, ялгызлык һәм уртаклык исемнәрне табарга, аларга кергән сүзләргә мисаллар китерп, матур җөмләләр төзи белүләренә ирешү, ялгызлык исемнәрнең дөрес язарга өйрәтү.

5 нче сыйныфта 1 нче дәрес башлангыч сыйныфларда үтелгәннәрне кабатлаудан башлана. Шуңа күрә, дәреснең темасын  берәр төрле кроссворд яки ребусны чишү рәвешендә ачыкласак укучылар өчен кызыклы кереш өлеш тә, шул ук вакытта 1-4 нче сыйныфларда үтелгәннәрне кыскача кабатлау да булыр (“ Әгәр без шушы кроссвордны чишсәк, бүгенге теманы ачыклый алырбыз“). Мәсәлән, I вариант:
1. Бу сүз төркеме җөмләнең күбрәк шушы баш кисәге булып килә.

2. Бер сүз төркеменең төп соравы.

3. Шушы сорауга җавап булган сүзләр төрләнә.

4. Кем? нәрсә? сорауларына җавап булган сүзләр нәрсәне белдерә?

II вариант:
Тактада “Исемен табыгыз” дигән биремле шигырьләр бирелә. Мәсәлән, 

1) Урман артыннан куерып,

    Күк йөзен каплап, каралып,

    Давыллы, җилле, зур булып

    Чыкты яшенле бер ... (болыт)

2) Ап-ак йөзле, унике күзле




    Керфек—керфек—алтмыш бөртек.

    Берсе кече, берсе олы—

    Ике төрле тимер телле.

   Олы теле, кече теле

    Йөреп тора көне—төне.           (сәгать)
Шигырьләрнең җавапларын табу өчен безгә нәрсәләр ярдәм итте. Алар ниинди сорауларга җавап булалар, димәк, без бүген нинди сүз төркемен кабатлыйбыз икән? Бу сүз төркеме турында тагын ниләр беләсез?
2. Кем? нәрсә? сорауларын аеру, исемнәрне дөрес куеп язу өчен, “Исемнәрне табыгыз” дигән бирем астында түбәндәге күнегүне эшләтергә була.

Айлы ....(төн), тирән .....( күл), сөйкемле ...(бала), бөдрә ....(чәч), усал ...(бүре), алтын ...(тарак), акыллы ...( кеше яки кыз, малай) һ.б.

3. Бу этаптан соң  укучыларны салмак кына “Ялгызлык һәм уртаклык исемнәр” темасына алып кереп китәргә була.  1 нче күнегү итеп таблицада язылган бик күп сүзләр укытыла һәм балаларга сорау куела, бу сүзләрне нинди ике төркемгә аерып була? (Көтелгән җавап: монда уртаклык һәм ялгызлык исемнәре бирелгән). Эшне дәвам итеп укучылар аларны аерып укыйлар һәм ике баганага бүлеп дәфтәрләренә язалар. 

4. Укучыларга “Тексттагы хаталарны төзәтегез” дигән бирем белән текст тәкъдим ителә һәм укырга бирелә.

Куликово сугышыннан соң туктамыш ханның иделнең уңъяк ярына чыгуы, анда сугыш хәрәкәтләре башлап җибәрүе аркасында, мамай мирза 

 мәскәүгә икенче кат яу белән бара алмый кала. Ә туктамыш хан алтын урда да үз хакимиятен ныгытырга, таркау яткан олысларны бер байрак астына тупларга керешә.Хаҗитарханны, төньяк кавказны үз кулына төшерә. Татар мәмләкәтенә тәмам хуҗа булыр өчен, аңа үзәк хөкүмәткә каршы торучы мамй мирзаны гына буйсындырасы кала. (С. Шәмси)
 Укучылар текстны укыйлар, хаталарны табалар, бу ялгызлык исемнәрнең ни өчен баш хәрефтән язылуын аңлаталар һәм кагыйдәсен әйтәләр. Шулай ук тагын нинди сүзләр баш хәрефтән язылуын да ачыклап китәләр, мисаллар китерәләр.

5. Дәресне дифферециаль яки индивидуаль методлардан файдаланып, ай, гөл, ил иҗекләреннән кеше исемнәре уйлап язарга, дигән бирем бирергә була. Билгеле бер вакыт аралыгында кайсы группа яки кем күбрәк исем яза ала. Кеше исемнәреннән фамилияләр дә ясалуын тикшергәндә, нәкъ менә шушы күнегүне сайлау отышлы булыр. Беренчедән укучыларның игътибары ир кеше исемнәреннән генә фамилия ясалуына юнәлә, икенчедән фамилияләрне татарча да дөрес язарга өйрәнәләр. Шушы ук темага кагылышлы тагын түбәндәге күнегүләрне эшләтергә була:

6. 1) Сыйныфташларыгызның фамилияләрен алфавит тәртибендә языгыз һәм кушымчаларын билгеләгез.

2) Сыйныфташ малайларыгызның исемнәреннән фамилияләр ясагыз

3) М.Җәлил, Г.Тукай, А.Алиш, Ф.Әмирхан, Ә. Еники, С.Шәмси, Ш. Маннур кебек язучыларыбызның фамилияләрен тулысынча атагыз 
7. Яшь үзенчәлекләрен исәпкә алып, 5 нче сыйныфта барлык этапларда да уен—күнегүләр кертү дәресне кызыклы да, мавыктыргыч та, мәгънәле дә булыр. Иҗади—эзләнү методыннанан файдаланып, укучыларга карточкалар ярдәмендә түбәндәге биремне бирергә һәм кызыксындыру нисбәтеннән, җавапларны баллар белән бәяләргә дә мөмкин. Мәсәлән, “Географияне беләсезме ?” дигән сорауларны шушы тема буенча тәкъдим итәргә була:
                          I вариант
1. Кайсы шәһәрдә аш пешереп була?         (Казан)
Кайсы күл кыргый дуңгыз исемендә йөри?       (Кабан)
Кайсы капкага туп кертеп булмый?

Кем борыны бер дә өшеми ?

Нинди култыкка әйбер кыстырып булмый ?

Нинди бугаз сулый алмый?

Кайсы утрауның исеме шул утрауда яшәүче хайван исеме белән бер ?

Татарстанның кайсы шәһәрен табада кыздырып була ?           (Алабуга)
2. Кайсы диңгезләр урыннары белән дә, температурасы белән дә, исемнәре белән дә капма—каршы ?

3. Җир шарының кайсы урынына төньяктан гына барып була ?

4. Нинди бугаз ике диңгезне, ике океанны, ике ярымутрауны, ике дәүләтне һәм ике материкны бүлеп тора.

                   II вариант

1. Азәрбайҗанның башкаласы               (Баку)
2. Ерак Көнчыгыштагы зур елга

3. Кавказдагы елга

4. Европа белән Азияне бүлеп торган тау исеме һ.б.

Сорауларны төрле темаларга төзергә була.  Мондый биремнәр бердән укучыларның кызыксынуларын, эзләнүчәнлекләрен арттырса, логик фикерләү сәләтләрен үстерә, сүзләрне дөрес язарга һәм төрле фәннәр белән уртаклыкны күрергә ярдәм итә, ана телебезгә мәхәббәт тәрбияли.
8. Кабатлау—ныгыту принцибына нигезләнеп (дәрес башында алдагы үтелгәннәрне, дәрес ахырында дәрестә өйрәнелгән яңа материалны кабатлап), дәреснең йомгаклау өлешендә “дилбегәне” укучылар кулына тапшыру отышлы. 
Алар бу дәрестә эшләгән эшләрне түгел, ә үзләштергән белемнәрне барлыйлар, кагыйдәне кабатлыйлар.
Уртаклык исемнәр—бер төрдән булган предметларның,затларның барысы өчен дә уртак исемнәр: авыл, кеше, укучы, болыт.
Ялгызлык исемнәр—бер төрдән булган предмет һәм затларның берсенә генә бирелгән исем, атама. Болар: кеше исемнәре, фамилияләр, кушаматлар, газета—журнал китап, кинофильм, спектакль исемнәре, тарихи вакыйга, истәлекле көннәр, бәйрәмнәр, мактаулы исемнәр, учреждение, предприятие исемнәре. Бу исемнәр баш хәреф белән язылалар. Ә газета, журнал, китап, кинофильм, спектакль, завод, фабрика, җыр, әдәби әсәр исемнәре баш хәрефтән язылалар һәм куш тырнаклар эченә алыналар. Мәсәлән: “Чаян” журналы, Г. Кутуйның “Рөстәм маҗаралары” повесте, Ш. Хөсәеновның “Әни килде” спектакле, “Алга” кооперативы, ләкин Тукай бүләге лауреаты. 
9. Дәрес ахырында тема буенча диктант та язарга була. Диктантның биреме: ялгызлык исемнәрнең астына бер, уртаклык исемнәрнең астына ике сызык сызарга. Диктант текстының үрнәге:

Туфанның язмышы


Язмыш Туфанны урау юллардан йөртә: абыйлары янында Урал шахталарында эшли, “тернәкләнеп, баеп булмый” торган эштән коткарып, абыйлары аны Уфага “Галия” мәдрәсәсенә җибәрәләр. Анда ул яшьлек, әдәбият дөньясында яши.Галимҗан Ибраһимов дәресләрен тыңлый. Әмма укыр өчен акча кирәк, тагын Урал заводлары, аннан соң—Казан каласы. Тынгысыз җаны Туфанны ил буйлап сәяхәтләрдә йөртә. 

 ”Исемнәрне килешләр белән төрләндерү” темасын өйрәнү
Төп максатлар: нечкә һәм калын төрләнештәге, яңгырау һәм саңгырау тартыкларга, борын авазларына беткән исемнәрне дөрес кушымчалар ялгап килешләр белән төрләндерергә өйрәтү, тексттан исемнәрне табып кушым- чаларын билгели һәм килешләрен ачыклый алуларына ирешү. Дәреснең башында ук максатлар белән таныштырып китү урынлы булыр. Болай эшләгәндә укучыларда, дәрестә күп эшләргә кирәк, дигән психологик әзерлек туа. Аннары алар максатка ирешү өчен, тырышыбрак та эшлиләр, ә бу килә-чәктә дә тормышка әзерләү дигән сүз. Мондый алымны дәресләрдә еш кулла- нуның бер дә зыяны юктыр.
1. 1 нче максатка ирешү өчен тактага буталчык рәвештә килешләрне һәм сорауларын куярга була. 
Төшем килеш                                   кемнең?  нәрсәнең?

Урын—вакыт килеше                     кем?   нәрсә?

Баш килеш                                        кемгә?   нәрсәгә?  кая?

Юнәлеш килеш                                кемдә?   нәрсәдә? кайда? кайчан?

Чыгыш килеш                                  кемне?   нәрсәне?

Иялек килеш                                    кемнән?   нәрсәдән?

Укучылар аларны тиешле тәртиптә тезәләр. 
Башлангыч сыйныфларда укыганда укытучы безгә килешләрне истә калдыру өчен бер вакыйга сөйләгән иде. Шушы вакыйганың бер җөмләсен ул безгә ятлатты һәм килешләрнең тәрибен истә калдыру өчен файдаландырды. Килешләрне тәртип белән тезгәндә дә шушы алымны кулланырга була. Вакыйга түбәндәгедән гыйбарәт: Бер бабайның бик иркә Иркә исемле песие була. Үзе нык авырый башлагач, ул аны танышларына бирә. Тик песи дә бабайны онытмый, бабай да песине бик сагына. Бабай урамга саф һава суларга чыккач, мәче баласы гел аның юлына чыга һәм каршысына чыгып утыра.

Бабайның Иркәсе юлга тагын чыгып утырды.

Бу җөмләдәге сүзләрнең баш хәрефләре аша балалар килешләрнең исемнәрен билгеле тәртиптә бик җиңел истә калдыралар.
2. 2 нче максатка ирешү өчен “Ромашка” уенын уйнатырга була. Һәр укучы бер таҗ ала һәм бер исемне тактада төрләндерә (калган кучылар дәфтәрләрдә эшлиләр), кушымчаларын билгели һәм ни өчен шундый кушымчалар ялганганын аңлата.(Мәсәлән, яңгырда, яңгырга:–да, -га кушымчалары ялгана, чөнки [р] авазы яңгырау;  аштан, ашка: -тан, -ка кушымчалары ялгана, чөнки [ш] авазы саңгырау; таңнан, көннән:  -нан, -нән кушымчалары ялгана, чөнки [ң], [н]  борын авазлары).
3. 3 нче максатка ирешү  өчен “Заказ карточкалары” дигән уеннан файдаланырга мөмкин. Җитәкче 20 шәр карточка салынган 4 конвертны укучы--уенчыларга бирә.Аннан соң “заказлар” әйтә башлый. Заказларны кем тиз һәм төгәл үти, шул ота. Җитәкченең заказ карточкалары:
1. Берлек сандагы иялек килешендәге исемнәр.

2. Берлек сандагы юнәлеш килешендәге ялгызлык исемнәр.

3. Күплек сандагы баш килештәге исемнәр.

4. Күплек сандагы урын-вакыт килешендәге исемнәр.  һ.б. 

Укучы—уенчыларда булган сүзләр җыелмасының (кайбер укучы—уенчылар -дагы конверт эчендә җитәкченең заказларына туры килгән сүзләр булмаска да  һәм бөтенләй башка сүз төркеменнән булган сүзләр дә булырга мөмкин) үрнәге:

Галимҗан, флагка, каләмнәр, мәктәпкә, Асияга, китапның, төзек, мотоциклны, буйыйлар,  партада, сырлы, бүлмәләрдән, кенә, йөгәннәргә, иске, ачкыч, шигырьне  һ.б.

4.Шушы ук максатка ярашлы тагын бер уен уйнатырга була. Тактада алты  ботаклы агач сурәтләнгән, һәр ботак бер килеш исемен алган . Укучыларга яфраклар өләшенә, ә ул яфракларда сүзләр язылган. Мәсәлән, клубка, киемне, самолёттан, лагерьда, имәннәрнең, төйиләр, ябалак, биерсең, Мәрьямнең һ.б.
Укучылар үзләрендә булган яфракларны тиешле ботакларга эләләр, калган сүзләрнең ни өчен артык калуын аңлаталар.(чөнки биерсең--нишләрсең? фигыль, фигыльләр килешләр белән төрләнми, сырлы—нинди? сыйфат, сыйфатлар килешләр белән төрләнми). Аннары укучылар килеш исемнәрен һәм аларга туры килгән сүзләрне күчереп язалар, кушымчаларын аңлаталар.

Мәсәлән, язалар: чыгыш килеш    бүлмә-ләр-дән, аңлаталар: -ләр— күплек кушымчасы, -дән—килеш кушымчасы; язалар:  иялек килеш   Мәрьям-нең,  

аңлаталар: -нең-иялек килеш кушымчасы, берлек санда, ялгызлык исем, баш хәрефтән языла.

5. Дәреслектән яки тактадан күчерергә, яки карточкалар ярдәмендә текст бирелә. Биреме: тесттагы исемнәргә тиешле килеш кушымчаларын куеп күчереп язарга, шул сүзләрнең килешен билгеләргә. Укучылар биремне үтиләр, язып бетергәч, укучылар тулы текстны укыйлар, килешләрне сораулар һәм кушымчаларны ачыклау ярдәмендә аңлаталар. Текст үрнәге:

Безнең авыл..   дөнья...  дүрт ягыннан нәкъ җиде юл кайтып керә. Һәр җиде юл...  кайтканда, авыл, минем туган йортым җиде төрле булып күренә. Урман..., төньяк… кайтканда, туган йорт... тәрәзәсез ягы, түбә кыегындагы морҗа башы күзгә ташлана, йорт... уң ягы, нигәдер миңа һәрвакыт моң белән карый. Бигрәк тә көзге яңгырлар..., кыеклап сипкән яңгыр тәрәзәсез төньяк стена… урын—турын чылатып куйган булса, йорт моңлы була. Андый чакта ул миңа елый кебек тоела.        (М. Мәһдиев)
6. Дәрес ахырында укытучы карточкалар өләшә. Укучылар карточкадагы исемнәрне табалар, күчереп язалар, санын, килешен билгелиләр. Бу шулай ук алдагы дәрескә морфологик анализ ясау өчен кереш тә булып тора. Мәсәлән, 
№1. 1) Бабай бик дөрес әйтә:

           Бәхет була хезмәттә.                           (Н.Дәүли)

2) Беркөн шулай гөлләр бакчасында 

Чәчәкләрне кылдым тамаша.                    (М.Гафури)

№ 2.  Чәчәккә күмелгәч, тугайлар,

Июньнең иң матур көнендә

Болынның иң матур җиренә

Килегез Сабантуй күрергә.                    (Э. Мөэминова)

№ 3.  Җиренә җиткерә

            Әнисе кушканны:

           Малларны эчертә, 

           Куркытмый кошларны.             (Р.Гәрәй)

№4.  Мин торам кырларда,

       Болында, урманда;

      Уйныймын, очамын,

         Якты көн булганда.                     (Г.Тукай)

7. Күп кенә укучыларның җөмләдә сүзләрне дөрес кулланмауларына, кушымчаларны дөрес куймауларына, кая? кайда?  сорауларын бутауларына игътибар итәргә мөмкин. Балаларны килеш соруларын һәм кушымчаларны тиешенчә кулланып, дөрес сөйләшергә өйрәтү максатыннан шушы типтагы күнегүләрне эшләтергә була. Укучылар башта җөмләләрне укыйлар, хаталарны аңлаталар, дөрес җөмләләрне дәфтәрләренә күчереп язалар.
“Кайсы дөрес?” уены
1) Мәдинә җөмләне тактага яза. Мәдинә җөмләне тактада яза. Мәдинә мәсьәләне тактага чишә. Мәдинә мәсьәләне тактада чишә.

2) Сез кая торасыз? Сез кайда торасыз?

3) Иртәгә кая барасыз? Иртәгә кайда барасыз?

4) Аю шырпыга кадалган табанын ялый иде. Аю шырпы кадалган табанын 
ялый иде.
5)Тәрәзәдән урам күренеп тора. Тәрәзәгә урам күренеп тора.  Һ.б.

8. Дәрескә йомгак ясап, укучылар түбәндәге таблицаны тутыралар:

	Килешләр
	сораулары
	кушымчалары

	
	
	


 һәм аңлата баралар:

	Килешләр
	сораулары
	кушымчалары

	Баш килеш
	Кем? нәрсә?
	________________

	Иялек килеш
	Кемнең?  нәрсәнең?
	-ның, -нең

	Юнәлеш килеш
	Кемгә?  Нәрсәгә? 
	-га, -гә, -ка, -кә

	Төшем килеш
	Кемне?  Нәрсәне?
	-ны, -не

	Чыгыш килеш
	Кемнән?  Нәрсәдән?
	-тан, -тән, -дан, -дән

	Урын-вакыт килеше
	Кемдә? Нәрсәдә?
	-да, -дә, -та, -тә


Юнәлеш килешендә яңгырау тартыкларга беткән исемнәргә -га, -гә, саңгырау тартыкларга беткән исемнәргә -ка, -кә кушымчалары; чыгыш килешендә яңгырау тартыкларга беткән исемнәргә -дан, -дән, саңгырау тартыкларга беткән исемнәргә -тан, -тән кушымчалары; урын—вакыт килешендә яңгырау тартыкларга беткән исемнәргә -да, дә, саңгырау тартыкларга беткән исемнәргә -та, -тә кушымчалары ялгана. Борын авазларына (м, н, ң) беткән исемнәр чыгыш килешендә -нан, -нән кушымчалары ала. Калын сүзләргә -ның, -га, -ка, -ны, -дан, -тан, -нан, -да, -та; нечкә сүзләргә -нең, -гә, -кә, -не, -дән, -тән, -нән, -дә, -тә кушымчалар ялгану хас. 
9. Татар теле дәресләрендә укучыларның белемнәрен тикшерү максатыннан диктантлар яздыру киң таралган алым. Килешләр темасын ничек үзләштерүләрен белү өчен түбәндәге диктант тексты тәкъдим ителә. Диктантның биреме: тексттан исемнәрне табарга, килешләрен билгеләргә.
                  Мәгарәгә юл.

Көн бардылар, төн бардылар, күп юллар үттеләр, ерак җирләргә җиттеләр. Йөри торгач, бер шәһәргә барып керделәр. Аны карап йөргәндә, зур гына базарга килеп чыктылар.Ни күрсеннәр: бер җирдә бик күп халык җыелган, уртада бер кеше нидер сөйли:

--И җәмәгать! Тыңлагыз, ишетми калмагыз! Иртәгә мәгарә ишеге ачыла. Кереп карарга теләсәгез, белем алырга эстәсәгез, хәзер торыгыз. Ләкин шуны аңлагыз: мәгарәдән китаплар алып чыгарга яки андагы белемнәрне кәгазьгә күчереп алырга рөхсәт ителми.                (К.Насыйри)
10. Шулай ук я дәрес ахырында, яки икенче дәрес башында—үткән теманы кабатлау этабында “Килешләр” темасы буенча тест үткәрергә була:
1. Берлек сандагы баш килештәге  ялгызлык исем
а) бозауларның                       д) ябалак                             и) Сабитта
б) Галимҗанга                         е) йолдызларга                    к) имәннәр
в) журналлардан                     ж) йөгәннәргә                     л) Мәрьямне               

г) самолёттан                            з) китапның                        м) йөрәкләргә
2. Берлек сандагы баш килештәге уртаклык исемнәрне табыгыз.

а) бозауларның                       д) ябалак                             и) Сабитта

б) Галимҗанга                         е) йолдызларга                    к) имәннәр

в) журналлардан                     ж) йөгәннәргә                     л) Мәрьямне               

г) самолёттан                            з) китапның                        м) йөрәкләргә

3. Күплек сандагы иялек килешендәге исемне табыгыз

а) бозауларның                       д) ябалак                             и) Сабитта

б) Галимҗанга                         е) йолдызларга                    к) имәннәр

в) журналлардан                     ж) йөгәннәргә                     л) Мәрьямне               

г) самолёттан                            з) китапның                        м) йөрәкләргә

4. Күплек сандагы төшем килешендәге исемне табыгыз

а) бозауларның                       д) ябалак                             и) Сабитта

б) Галимҗанга                         е) йолдызларга                    к) имәннәр

в) журналлардан                     ж) йөгәннәргә                     л) Мәрьямне               

г) самолёттан                            з) китапның                        м) йөрәкләргә

”Исемнәрнең җөмләдәге роле”н өйрәнү 

Дәреснең төп максатлары:  җөмләнең иясе белән хәбәрен табуны искә төшерү; бер җөмлә кисәгеннән икенче җөмлә кисәгенә сораулар куеп, җөмләдәге сүзләр бәйләнешен аңлату күнекмәләрен үстерү; исемнең җөмләдә ия, хәбәр, аергыч, хәл, тәмамлык булып килә алуын ачыклау, укучыларның, исемнең җөмләдәге ролен, аңлата белүләренә ирешү; иясе дә, хәбәре дә исем белән белдерелгән җөмләләрне дөрес ( сызык аша) язарга өйрәтү.
Укучы  “Җөмлә сүзләр бәйләнеше” төшенчәсен үзләштерсен һәм төрле җөмләдән үзара бәйләнгән сүзләрне табарга өйрәнсен өчен, җөмләнең бер кисәгеннән чыгып икенче кисәгенә карата сорау куя белү күнекмәсе булдырырга кирәк: хәбәрдән иягә, иядән хәбәргә, иядән иярчен кисәккә, хәбәрдән иярчен кисәккә, бер иярчен кисәктән аңа ияргән икенче иярчен кисәккә, ияртүче кисәкне кертеп, сорау куя белергә өйрәтелә.Сүзләр бәйләнешен укучы аңлап билгели алсын, алдагы сыйныфларда катлаулы җөмләләрне дә җиңел тикшерә алсын өчен, ия яки хәбәр белән турыдан—туры янәшә торган иярчен кисәкләре булган җөмләләрне генә түгел, ә бер баш кисәккә караган ике иярчен кисәге булган җөмләләрне дә бирергә кирәк.

Тик алар системага салынып, җиңелдән авырга, гадидән катлаулыга принципларыннан чыгып, бирелергә тиеш. 


Үзара бәйләнгән сүзләр парын таба һәм ияртүче сүздән иярүче сүзгә карата дөрес сорау куя белү зур осталык таләп иткәнлектән, җөмләдәге сүзләрнең синтаксис бәйләнешен билгеләү күнегүләре өзлексез алып барылырга тиеш.

Укучыларның җөмлә тикшерә белүләре асылда үзләре дә мөстәкыйль рәвештә сүзтезмә һәм җөмлә төзи, гомумән, әдәби дөрес сөйләшә һәм яза белергә өйрәтү өчен эшләнә:

1. Ияне һәм хәбәрне ачыклый торган иярчен кисәкләр кертеп, укытучы биргән җөмләләрне җәенкеләндерү:
1) Чирәм каплады. (Яшел чирәм каплады.—Җирне яшел чирәм каплады.)
2) Алсу бара. (Кечкенә Алсу бара. Кечкенә Алсу мәктәпкә бара.)
3) Концерт була. (Бүген концерт була. Бүген клубта концерт була.) Һ.б.

Соңгы җөмләләрне күчереп язалар, дәфтәрләрдә тикшерәләр, чиратлап телдән ияне һәм хәбәрне, исемнең нинди җөмлә кисәге булуын әйтәләр. (Чирәм—ия, каплады—хәбәр, нәрсәне каплады?—җирне (тәмамлык), нинди чирәм?—яшел (аергыч).
2. Исемнең җөмләдә хәбәр булып килә алуын ачыклау максатыннан, “Һәркемнең үз иясе” уенын уйнау.

Памир—.... . Байкал—... .Эвкалипт—... . Нептун—... . Сандугач—... . Кыяр, кишер, кәбестә--... .Бәртәс—... . һ.б.

Кемнең исем белән белдерелгән хәбәре күбрәк, шул ота. Балалар бу уенда күп нәрсә танып белергә тырышу өстенә, иясе дә, хәбәре дә исем белән белдерелгән җөмләләрне сызык аша, дөрес итеп язарга да өйрәнәләр.
3.Бирелгән җөмләләрне җәенкеләндереп язарга бирелә. Өстәп язылган җөмләләрдә исемнәрнең нинди җөмлә кисәге икәне ачыкларга кушыла
 Мәсәлән, садугач—башка кошларга караганда кечкенә кош. Кыяр, кишер, кәбестә--витаминнарга бай яшелчәләр.

4. Мөстәкыйль эш: җөмләдә исем ия һәм хәбәр булып килә торган җөмләләр төзиләр. 

(Җөмләләрне уку һәм аңлату)

5.Исемнең җөмләдә аергыч булуын ачыклау. Башлангыч сыйныфларда аергычның нинди? кайсы? кемнең? нәрсәнең? сорауларына җавап булуы өйрәнелә. Шушы кагыйдә искә төшерелә һәм кемнең? нәрсәнең? сораулары иялек килешен белдерүче исемнәргә хас икәне кабатлана. 
Җөмләләр тикшерү:

1) Мансурның күңеле Алсинәне сагына.

2) Егетнең җыры һәркемне әсир итте.

3) Азатның сүзләре йөрәгенә май булып ятты

4) Этнең тавышы карлыгып бетте.

6.Җөмләдә исемнәрнең аергыч ролендә килүенә уен уйнап алырга да була. Уенның шарты: җөмләләргә исем белән белдерелгән аергычлар өстәргә. Тактага агач эленә, укучылар агачның яфракларында язылган җөмләләрне укыйлар һәм тулыландырып әйтәләр. Соңыннан тулы җөмләләр дәфтәрләргә языла. 
1) Тавышын ишетәсем килә.
2) Чишмәләре челтерәп ага.

3) Күңеле шатлыктан тулды

4) Күзендә яшьләре ялтырады. һ.б.
7. Текстны күчереп язарга, җөмләләрдә бирелгән исемнәрнең нинди җөмлә кисәге булуын ачыкларга.
Әби белән онык.

Бер әбинең оныгы булган. Кечкенә кызчык йоклаган да йоклаган. Әбисе бөтен эшне үзе эшләгән. Ул кызчык өчен икмәк пешергән, өй җыештырган, кер юган, кием теккән, җеп эрләгән, киндер суккан.


Соңыннан әбисе картайган. Ул мич башына менеп яткан. Инде хәзер әби йоклаган да йоклаган. Ул арада онык үсеп җиткән. Әбисенә кыз икмәк пешергән, өй җыештырган, кер юган, кием теккән, җеп эрләгән, киндер суккан.

1) укучылар ия белән хәбәрне табалар.
2) ия белән хәбәргә бәйләп иярчен кисәкләрне ачыклыйлар

3) исемнәрне табып, нинди җөмлә кисәге булуын аңлаталар.

8. Дәрестә шулай ук җөмләдә исемнең нинди җөмлә кисәкләре булуын ачыклау максатыннан, диктант та язарга мөмкин.Үрнәк диктант тексты (биреме: I , II, IV, VI җөмләләрдәге исемнәрнең җөмләдә нинди җөмлә кисәге булып килүен күрсәтергә):


Безнең авыл бик матур төшкә урнашкан. Бөтен тирә--якны таулар чолгап алган. Кайчандыр авылдан читкә чыгып киткән кешеләр шул тауларны сагынып кунакка кайта башлый. Түземсезлек белән көтәбез шәһәр кунакларын. Көн саен көтәбез, көннәр буе көтәбез... . Кунакларны каршыларга олы юлга ат белән чыгалар. Чыгалар гынамы соң—чабалар, очалар.                   (Н. Кәримова)

Дәрес ахырында яки икенче дәрес башында—үткән теманы кабатлау этабында “Исемнең җөмләдәге роле” темасы буенча тест үткәрергә була:

1. Бу җөмләдә исем ия булып килә

1) Әркәшә Пермяков—рус малае.           (М.Мәһдиев)
2) Әтисенең  мактавы Рөстәм өчен тиргәвеннән дә авыр булды    

                                                                                                              (Д.Аппакова)
3) Минем җаным  бик әрнеде             (Г.Ибраһимов)

4) Мондый хәлне больницада гомер буе эшләп тә күргәне юк иде.                        (Г.Әпсәләмов)

2. Бу җөмләдә исем хәбәр булып килә

1) Әркәшә Пермяков—рус малае (хәбәр)           (М.Мәһдиев)

2) Әтисенең  мактавы Рөстәм өчен тиргәвеннән дә авыр булды    

                                                                                                              (Д.Аппакова)

3) Минем җаным  бик әрнеде             (Г.Ибраһимов)

4) Мондый хәлне больницада  гомер буе эшләп тә күргәне юк иде.                        (Г.Әпсәләмов)

3. Бу җөмләдә исем аергыч булып килә

1) Әркәшә Пермяков—рус малае      (М.Мәһдиев)

2) Әтисенең  мактавы Рөстәм өчен тиргәвеннән дә авыр булды    

                                                                                                              (Д.Аппакова)

3) Минем җаным  бик әрнеде             (Г.Ибраһимов)

4) Мондый хәлне больницада  гомер буе эшләп тә күргәне юк иде.                        (Г.Әпсәләмов)

4. Бу җөмләдә исем хәл булып килә

1) Әркәшә Пермяков—рус малае              (М.Мәһдиев)

2) Әтисенең  мактавы Рөстәм өчен тиргәвеннән дә авыр булды    

                                                                                                              (Д.Аппакова)

3) Минем җаным  бик әрнеде             (Г.Ибраһимов)

4) Мондый хәлне  больницада  гомер буе эшләп тә күргәне юк иде.                        (Г.Әпсәләмов)

5. Бу җөмләдә исем тәмамлык булып килә

1) Әркәшә Пермяков—рус малае            (М.Мәһдиев)

2) Әтисенең  мактавы Рөстәм өчен тиргәвеннән дә авыр булды    

                                                                                                              (Д.Аппакова)

3) Минем җаным   бик әрнеде             (Г.Ибраһимов)

4) Мондый хәлне  больницада   гомер буе эшләп тә күргәне юк иде.                        (Г.Әпсәләмов)
Нәтиҗә чыгаралар,  димәк, исем җөмләдә ия, хәбәр, хәл һәм тәмамлык булып килә.

 Синоним һәм антоним исемнәрне өйрәнү
Дәреснең төп максатлары: синоним, антоним исемнәрне тексттан таба белүләренә ирешү; бирелгән исемнәрнең антонимнарын һәм синонимнарын табарга өйрәтү, сүз байлыгын арттыру; синоним һәм антоним исемнәр белән дөрес, матур җөмләләр төзергә өйрәтү
1. Дәресне таблицага ике баганага язылган синоним һәм антоним сүзләрне укудан башларга була.

Чибәр, сылу, зифа, күркәм, нәфис...

Шатлык, куаныч, сөенеч...

Хак, чын, рас, тугры...

Әйбәт, шәп, ару...

Матурлык, гүзәллек, сафлык...

I баганадагы сүзләрне укыйлар һәм  бу сүзләр—синонимнар дип нәтиҗә ясыйлар. Шулай ук синонимнарның кагыйдәсен дә искә төшереп үтү урынлы булыр: “Охшаш мәгънәле сүзләр синонимнар дип атала”   
2. Синоним сүзләр арасыннан синоним исемнәр табыла һәм дәфтәрләргә яздырыла:

Шатлык, куаныч, сөенеч...
Матурлык, гүзәллек, сафлык...

3. II баганадагы сүзләр укыла һәм антонимнар язылган дип нәтиҗә ясала:

Чибәр—ямьсез, килбәтсез...

Кечкенә, бәләкәй—зур, олы, дәү...

Шатлык, сөенеч—кайгы, хәсрәт...

Ялган—дөрес

Яхшылык—яманлык, әшәкелек

Авыру—сәламәт...

 Шулай ук кагыйдәсе кабатлатыла:
“Капма—каршы мәгънәле сүзләр антонимнар дип атала.”
4. Антоним сүзләр арасыннан антоним исемнәр табыла һәм дәфтәрләргә яздырыла:

Шатлык, сөенеч—кайгы, хәсрәт...

Яхшылык—яманлык, әшәкелек

5. Тексттан синоним һәм антоним  исемнәрне табуга күнегү эшләнә. 
1) Газинурның карары нык: аның күңелендә курку да, тетрәү дә, икеләнү дә юк.     (Г.Әпсәләмов)

2) Бу яктылыкта кешеләр өчен иң кадерле, иң изге нәрсәләр—азатлык, тынычлык. (Г.Әпсәләмов)
3) Нигезебез иске, йортыбыз яңа,

    Бусага саен бер дага.                               (Р.Әхмәтҗанов)

4) Уйламаган идем, төшме бу, әллә өнме?  Аклар белән кызыллар кылычка –кылыч килеп якалашканнар. (Н. Дәүли)

5) Шатлыгым да, хәсрәтем дә

    Тик туган җирдә генә                          (Р.Рәхимов)
6) Ике—өч көндә үтми, авылның кайсыдыр очында я берәр малай, я берәр кыз туа.                (М.Кәрим)

7) Яулар узды. Илгә исәннәр дә

       Үлгәннәр дә җырлап кайттылар.                              (Р. Әхмәтҗанов)

Укучылар синонимнарны бер баганага, антонимнарны икенче баганага язалар һәм укыйлар:
Синоним исемнәр:                                                   Антоним исемнәр:

1) Курку, тетрәү, икеләнү                                       4) Төш—өн

2)Азатлык, тынычлык                                                5) Шатлыгым—хәсрәтем

3) Йортыбыз, нигезебез                                            6) Малай—кыз

                                                                                      7) Исәннәр—үлгәннәр

6. Синоним һәм антоним исемнәрне табуга уен уйнатырга да була. Уен “Көндәлек сүзләр” дип атала. Укучылар төрле фигураларны парлап

 җыялар, фигураларның бер ягында синоним яки антоним исемнәр, ә икенче ягында ягымлы сүзләр язылган.  Уен тәмамлангач, тәрбияви нәтиҗә дә ясап куела: ягымлы сүзне ишетү һәркем өчен рәхәт, андый сүзне ишетү өчен үзеңә дә шул сүзләрне әйтә белергә кирәк. Юккка гына борынгылар: Авызың ни әйтсә, колагың шуны ишетер, димәгәннәр.

Башта синоним исемнәрнең парын табабыз:

1 яктагы сүзләр:

	егет
	Сөенеч
	күк
	орлык
	яшүсмер
	Шатлык
	төш
	Моң
	һава
	карт
	орлык
	Куаныч
	Көй
	бабай




2 яктагы ягымлы сүзләр:
Шатлык, куаныч, сөенеч—исән-ме-сез, Моң, көй—рәх-мәт, карт, бабай—хушы-гыз, орлык, төш—тыныч йокы, егет, яшүсмер—рәхим итегез, һава, күк—түрдән узыгыз

6. Антоним исемнәрне табуга:

	Яшьлек
	кыш
	юмартлык
	нәфрәт
	зыян


	саранлык,
	файда
	җәй,
	картлык,
	мәхәббәт


Яшьлек—картлык, юмартлык—саранлык, мәхәббәт—нәфрәт, кыш—җәй, файда—зыян

Хәерле иртә, хәерле кич, хәерле юл, уңышлар сезгә, исән-сау торыгыз.
7. Антоним һәм синоним исемнәрне табуга тест эшләтергә мөмкин:

1) Синоним исемнәрне табыгыз:

а) әйбәт, шәп, ару                                    в) иптәш, сердәш, ахирәт, дус

б) таза, сау, сәламәт                                    г) кыйбат, кыйммәт, бәяле

1) Антоним исемнәрне табыгыз:

а) ялган—дөрес                               д) шатлык-кайгы
б) дус—дошман                               г) суык—эссе

8. “Дәвам ит” уены. Бу уенны синоним исемнәрне табуга да, антоним исемнәрне табуга да уйнатырга була. Тактага синоним исемнәр языла, укучылар аларны дәвам итеп язарга тиеш, кем күбрәксүз белә, шул җиңүче була.

1) Хезмәт, эш,...................

2) кеше, бәндә,...................

3) хайвн, мал-туар,.................

4) ризык, аш, ...................

5) чисталык, пакълек,……………….

6) сырхау, хаста…………….
9. Группага бүлеп өйгә эш итеп (дәрестә дә мөмкин) иҗади эш бирелсә, укучыларның сүз байлыклары артыр һәм сөйләм телләре үсәр.
Мәсәлән, 1) “Кичәге һәм бүгенге көн” дигән хикәя төзегез, хикәядә антоним исемнәр дә булсын.

2) Синоним исемнәр кертеп, “Минем туган ягым” дигән хикәя языгыз.
Исемнәргә морфологик анализ ясарга өйрәнү
Төп максатлар: “Ялгызлык һәм уртаклык исемнәр”, “Исемнәрнең килеш белән төрләнеше”, “Антоним һәм синоним исемнәр”,  “Исемнәрнең җөмләдәге роле” темаларын ныгыту, гомумиләштерү; исемнәргә морфологик анализ ясарга өйрәтү.

Бу дәрес “Исем” темасын йомгаклау дәресе булып тора. 

1. Дәреснең беренче этабында барлык үтелгән темаларны кабатлап чыгарга кирәк.

1. Исем турында нәрсәләр беләсез?

2. Ялгызлык һәм уртаклык исемнәрнең кагыйдәләрен әйтегез, мисаллар китерегез.

3. “Исемнең килешләр белән төрләнүе” темасы турында ниләр беләсез?

4. Синоним һәм антоним исемнәргә мисаллар китерегез.

2. “Исемне тап” уены. Тактага җөмлә язылган. Мәсәлән, Яхшылык җирдә ятмый.

Укучылар шул җөмләдәге исемнәрне табалар: яхшылык,  җирдә,
һәм шул исемнәр турында белгәннәрен әйтәләр. Беренче исем турында укучылар әйткәнне укытучы язып бара: яхшылык—уртаклык исем, баш килештә, җөмләдә--ия. Һәм таныштыра: “Менә укучылар, без исемгә морфологик анализ ясадык”. Аннары тактага шушы теманы һәм морфологик анализ тәртибен элеп куя:

 Морфологик анализ:
1. Сүз төркеме билгеләнә.

2. Ялгызлык яки уртаклык исем булуы әйтелә.

3. Килеше күрсәтелә.

4. Җөмлә эчендә булса, нинди сүзне ачыклавы, кайсы җөмлә кисәге булуы әйтелә.

3.Текст эленә яки дәреслектәге текст өстендә эш алып барыла.Тексттан исемнәр табыла, укучылар чиратлап тактада морфологик анализ ясыйлар (калган укучылар дәфтәрләрдә эшлиләр). 

4. Мөстәкыйль эш эшләтелә. Мөстәкыйль эш язылган карточка үрнәге:
1) Җөмләләрне дөресләп күчер, ялгызлык исемнәрнең астына сыз.

(Ялгызлык исемнәр юл хәрефе белән язылган җөмләләр бирелә)

“Сәйяр” труппасында г. кариев җитәкчелегендә сигез ел чыныгу алган габдулла кариев иҗатын башка шәһәрләрдә дә дәвам итә. Ул ташкент шәһәрендә татар театры оештыра, үзбәк сәхнәсенә юл яра.Новосибирск, әстерхан, оренбург, царицын театрларында эшли.

2) Каен сүзен берлек һәм күплек саннарда килешләр белән төрләндерергә

3) Синоним исемнәр яз ( 2 нче вариантка антоним исемнәр яз)

а)үлчәү                                         а) сагыш
б) чишмә                                       б) дәрес

в) дан                                              в) җизни  

4) Җөмләдә исемнәр нинди җөмлә кисәге булып килгәннәр?

 Батыр ярасыз булмас.

 Җөмләдәге кара хәрефләр белән бирелгән исемгә морфологик анализ яса.

5.Өйгә эш итеп карточкалар өләшергә була. Биреме: җөмләдәге кара хәрефләр белән бирелгән исемнәргә морфологик анализ яса. Мәсәлән, Эшчән бәхетне эштән эзләр. Күзеннән шатлык яшьләре чыкты
Йомгаклау.
5 нче сыйныфта әдәби телнең нигезе—фонетика өйрәнелә. Сүз төркем- нәрен өйрәнү—башлангыч сыйныфларда үткәннәрне кабатлап китү белән генә чикләнә. “Исем” сүз төркемен өйрәнүгә бары тик 4 сәгать вакыт бирелә. Шушы вакыт аралыгында укытучыга “Ялгызлык һәм уртаклык исемнәр”, “Исемнәрнең килеш белән төрләнеше”, “Синоним һәм антоним исемнәр” темаларын ныгыту, гомумиләштерү, исемнәргә морфологик анализ ясарга өйрәтү бурычы куела.
Яңа программалар балаларның ныклы белем, тотрыклы күнекмәләр алуын гына түгел, мөстәкыйль рәвештә танып—белү эшчәнлеге белән кызык- сынуларын да уятуны 
һәм шуны кече яшьтән үк кешенең хаҗәтенә әйләндерә баруны күздә тота.

Мондый сыйфатлар татар теле дәресләрендә дә тәрбияләнә. Укучы дә- рестә никадәр актив катнашса, мөстәкыйль фикер йөртсә, һәр яңаны нәтиҗәле итеп тану ысуллары белән коралланса, грамматик теорияне һәм сөйләм практикасын үзләштерү процессы да шулкадәр уңышлы барачак.

Укучылар тел фактларын кызыксынып, мөстәкыйль фикер йөртеп, ана- лизлап өйрәнсә, шул анализга карата үзләре нәтиҗәләр ясап караса, матери- алны үзләштерү һичшиксез нәтиҗәле булачак.

Шушы бурыч—максатлардан чыгып, “Исем” темасын өйрәнгәндә дә мавыктыргыч уеннар белән читенлек ситуациясе тудырылган, проблемалы бирем һәм күнегүләр тәкъдим ителде. Аларны чишү балада үз көченә ышану тойгысы уятырга, аннан зуррак эшләрне башкаруга, катлаулы мәсьәләләрне чишүгә дәртләндерергә, максатка ирешүдә бернинди киртәләр алдында да тукталып калмау сыйфаты формалаштырыр дигән ният белән язылды.
Бу кечкенә методик хезмәттә “Исем” темасына дидактик уен һәм материаллар, грамматик уеннар, мавыктыргыч күнегү һәм проблемалы сораулар, тәрбияви мәкаль һәм әйтемнәр, әсәрләрдән китап укуга кызыксыну уятырдай өзекләр, кроссвордлар, башваткычлар, исемнәрнең синонимикасына, антонимнарга багышланган логик, стилистик күнекмәләр өчен уен күнегүләре кертелде. Бу  уеннарны, күнегү—биремнәрне ”Исем” сүз төркемен үткәндә генә түгел башка сүз төркемнәрен өйрәнгәндә дә файдаланырга мөмкин. Төрле вариантларда бирелгән күнегүләрне  укучылар белән индивидуаль, дифференциаль эш алымнары белән эшләгәндә һәм укучыларның белем дәрәҗәләрен исәпкә алып, дәреснең төрле этапларында кулланырга була. Алар туган телне өйрәнү белән укучыларны мавыктыру, грамматика дәресләрен җанлы, кызыклы итү, балаларның дөрес сөйләү һәм язу күнекмәләрен аңлап, җиңел үзләштерүләрен булдыру теләгеннән чыгып эшләнде.

17. Хангильдин В.Н. Татар теле грамматикасы: морфология буенча очерклар. Казан: Татарстан китап нәшрияты, 1959.
18.  Хисамова Ф.М. Татар теле морфологиясе: Югары уку йортлары өчен дәреслек./Ф.М.Хисамова.—Казан: Мәгариф, 2006.-335 б.

Тема: Исем сүз төркемен кабатлау 

 Максатлар:    1. Исем сүз төркемен кабатлау

                         2. Исем сүз төркемен язма һәм сөйләмә телдә  

                             кулланырга өйрәтү   

                         3. Туган илгә мәхәббәт һәм кешеләргә ягымлылык

                               тәрбияләү.

Укыту методлары: өлешчә эзләнү, тикшеренү.

Укыту алымнары: китап белән эш, уен элементлары, таблица белән эш һ.б.

Принциплар: 

1. Дидактик: предмет ара бәйләнеш, уку–укыту һәм тәрбия берлеге.

2. Лингвистик: эзлеклелек.

3. Методик: коммуникатив, морфологик–фонетик. 
Җиһазлау: кроссворд, компьютер (слайдлар), «заказ карточкалары», «заказлар» тутырылган пакет, туган илне сурәтләгән картина, тест
Файдаланган әдәбият:

1. Р.А. Юсупов, К.З. Зиннатуллина, Т.М. Гайфуллина. Татар теле: Татар урта гомуми белем мәкт. 5нче сыйныф өчен дәреслек. Казан: Мәгариф, 2000. – 159 б.

2. С.Т. Вәгыйзов. Кызыклы грамматика.

Дәрес төре: кабатлау-гомумиләштерү.
Дәрес планы.
I. Оештыру өлеше.

1. Дәрестә уңай психологик халәт тудыру.

2. Дәреснең темасы һәм максатлары белән танышу.

II.  Актуальләштерү.
1. 6 нчы күнегү өстендә кабатлау эше, тәрбияви максатны ачыклау.

2. Күплек сандагы исемнәрне һәм аларның кушымчаларын кабатлау.
III. Белем һәм күнекмәләрне ныгыту.

1.  Исемнәрне килешләр белән төрләндерү.
2. Исемнәрнең килешен, санын билгеләүгә уен
3. Ялгызлык һәм уртаклык исемнәрен кабатлау.

4. Синоним һәм антоним исемнәрне кабатлау.

5. Исемнең җөмләдәге ролен ачыклауга күнегү.

IV. Йомгаклау.
1.  Тест эшләү.

2.Өй эше бирү.
3. Дәрескә нәтиҗә чыгару, билгеләр кую.
Дәрес барышы.

 - Исәнмесез, укучылар, Әйдәгез бер—беребезгә карап елмаешып, хәерле көн телик. Утырыгыз. 
Әгәр без шушы кроссвордны чишсәк, бүгенге теманы ачыклый алырбыз.
1. Бу сүз төркеме җөмләнең күбрәк шушы баш кисәге булып килә.

2. Исем сүз төркеменең соравы.

3. Шушы сорауга җавап булган сүзләр төрләнә.

4.Кем? нәрсә? сорауларына җавап булган сүзләр нәрсәне белдерә?

-Әйе, укучылар, без бүген исем сүз төркемен кабатлыйбыз.  (Тема слайдта чыга)
  Хәзер, укучылар, дәфтәрләрегезне ачыгыз, бүгенге числоны һәм теманы языгыз. Бүген без сезнең белән морфология иленә кунакка – исем сүз төркеменә барабыз. Ләкин аны явыз сихерче кат-кат йозаклар белән бикләп киткән.  Без аңа ярдәм итәргә тиешбез. Беренче йозакны ачар өчен, китаптан алтынчы күнегүне эшләргә кирәк. Тексттан исемнәрне табу. (Биремне кычкыртып укыту). Укучылар, сез туган нигез сүзен ничек аңлыйсыз? 
- Туган йорт, туган җир, туган ил.

- Автор өчен туган ил нәрсә? 

- Алтын арышлар, зифа камышлар һ.б.

- Сез туган илегезне яратуыгызны нәрсә белән раслыйсыз?

- Без тырышып укыйбыз, әти-әнигә булышабыз, агачларны сындырмыйбыз, сулыкларны пычратмыйбыз, кешеләрне рәнҗетмибез,...
-  Рәхмәт, укучылар.  Ә хәзер икенче йозакны ачарга кирәк,  шигырьдән күплек сандагы исемнәрне языгыз. (1 укучыдан укыту). Ни өчен кайбер сүзләргә -лар, кайберләренә -нар кушымчалары ялгана? 

- Борын авазларына беткән сүзләргә -нар, калган сүзләргә -лар кушымчасы ялгана.

- Өченче йозакны ачканчы, килеш кушымчаларын искә төшереп үтәбез.(Укучыларның җавабыннан соң слайдта килешләр, сораулары, кушымчалары бирелгән таблица күрсәтелеп үтелә). Хәзер ике укучы тактада, калганнарыгыз дәфтәрләрдә диңгез һәм арыш сүзләрен килешләр белән төрләндерегез. 

Б. к.    
диңгез                     арыш

И. к. 
диңгезнең               арышның

Ю. к. 
диңгезгә                  арышка

Т. к. 
диңгезне                 арышны

Ч. к. 
диңгездән               арыштан

У.-в. к.    
диңгездә                арышта

- Укучылар, сез кайсы кушымчаларның язылышында аерма күрәсез. 

- Юнәлеш, чыгыш, урын-вакыт кушымчаларында аерма бар: саңгырау тартыкка беткән сүзләргә -тан, -ка, -та, яңгырау тартыкка беткән сүзләргә яңгырау тартыкка башланган кушымчалар ялгана. Һәм соңгы иҗеге калын яки нечкә булуга карап, нечкә яки калын кушымча ялгана. 
-Дүртенче йозакны ачар өчен, “Заказ карточкалары” дигән уен уйнап алыйк әле. Мин сезгә “заказлар” әйтәм, сез үтәргә тиеш. Заказларны кем тиз һәм төгәл үти, шул ота:

1. Берлек сандагы иялек килешендәге исемнәр.

2. Берлек сандагы юнәлеш килешендәге ялгызлык исемнәр.

3. Күплек сандагы баш килештәге исемнәр.

4. Күплек сандагы урын-вакыт килешендәге исемнәр.  һ.б. 

- Менә безнең аз гына йозакларыбыз калды.  Алдагысын ачар өчен сездән ялгызлык исемнәренең язылышын аңлатырга кирәк.

--Ялгызлык исемнәр—бер төрдән булган предмет һәм затларның берсенә генә бирелгән исем, атама. Болар: кеше исемнәре, фамилияләр, кушаматлар, газета—журнал китап, кинофильм, спектакль исемнәре, тарихи вакыйга, истәлекле көннәр, бәйрәмнәр, мактаулы исемнәр, учреждение, предприятие исемнәре. Бу исемнәр баш хәреф белән язылалар. Ә газета, журнал, китап, кинофильм, спектакль, завод, фабрика, җыр, әдәби әсәр исемнәре баш хәрефтән язылалар һәм куш тырнаклар эченә алыналар. Мәсәлән: “Чаян” журналы, Г. Кутуйның “Рөстәм маҗаралары” повесте, Ш. Хөсәеновның “Әни килде” спектакле, “Алга” кооперативы, ләкин Тукай бүләге лауреаты. 
(Слайдтадагы кечкенә текстны укып, ялгызлык исемнәрен хәтердән дәфтәрләренә язалар). 

“Сабантуй”, Казан, Галиәскар Камал исемендәге театр, Актүш, “Ялкын”, Илдар.

-Алдагы йозакны ачу өчен синонгим һәм антоним исемнәрне табуга күнегү эшәп алыйк. Уен “Көндәлек сүзләр” дип атала. (Укучылар төрле фигуралар- ны парлап җыялар, фигураларның бер ягында синоним яки антоним исемнәр, ә икенче ягында ягымлы сүзләр язылган.) Бу уенны уйнар өчен безгә ике вариантка бүленергә кирәк: 1 нче вариант синоним исемнәрне, 2 нче вариант антоним исемнәрне табарга тиеш.  1 яктагы сүзләр:

	егет
	Сөенеч
	күк
	орлык
	яшүсмер
	Шатлык
	төш
	Моң
	һава
	карт
	орлык
	Куаныч
	Көй
	бабай




2 яктагы ягымлы сүзләр:

Шатлык, куаныч, сөенеч—исән-ме-сез, Моң, көй—рәх-мәт, карт, бабай—хушы-гыз, орлык, төш—тыныч йокы, егет, яшүсмер—рәхим итегез, һава, күк—түрдән узыгыз

2 нче вариантка антоним исемнәрне табуга:

	Яшьлек
	кыш
	юмартлык
	нәфрәт
	зыян


	саранлык,
	файда
	җәй,
	картлык,
	мәхәббәт


Яшьлек—картлык, юмартлык—саранлык, мәхәббәт—нәфрәт, кыш—җәй, файда—зыян

Хәерле иртә, хәерле кич, хәерле юл, уңышлар сезгә, исән-мау торыгыз.

-Әйе балалар, сез бик матур сүзләр таптыгыз, рәхмәт сезгә. Әйдәгез аларны көндәлек тормышта ешрак кулланыйк. Ягымлы сүзне ишетү һәркем өчен рәхәт, андый сүзне ишетү өчен үзеңә дә шул сүзләрне әйтә белергә кирәк. Юкка гына борынгылар: Авызың ни әйтсә, колагың шуны ишетер, димәгәннәр.

-Алдагы йозакны ачып, исемнең җөмләдәге ролен ачыкларга кирәк булыр.

1) Әркәшә Пермяков(ия)—рус малае(хәбәр)            (М.Мәһдиев)

2) Әтисенең(аергыч)  мактавы Рөстәм (тәмамлык) өчен тиргәвеннән дә авыр булды                                                                     (Д.Аппакова)

3) Минем җаным (ия)   бик әрнеде                                (Г.Ибраһимов)

4) Мондый хәлне (тәмамлык)  больницада (хәл)   гомер буе эшләп тә күргәне юк иде.                        (Г.Әпсәләмов)
Нәтиҗә чыгаралар:

--Димәк, исем җөмләдә ия, хәбәр, хәл һәм тәмамлык булып килә.

--Укучылар, без барлык йозакларны ачып, исем сүз төркеме турында бөтен мәгълүматны да искә төшердек. 
- Ә хәзер без сезнең белән мин тараткан карточкаларда тест эшләп алабыз. 

Сораулар:

1. Морфология нәрсәне өйрәнә:

а) сүзләрнең язылышын 

б) сүз төркемнәрен

в) сүзләрне 

2. Урманны сүзе кайсы килештә килә?

а) төшем килешендә 

б) баш килештә 

в) иялек килештә

3. –нар кушымчасы нинди сүзләргә ялгана?

а) борын авазына беткән

б) сузык авазга беткән

в) тартык авазга беткән

4. Исемнәр нәрсәне белдерә?

а) затны, хәлне

б) затны, предметны

в) хәлне, предметны

5. Бер төрдән булган исемнәр ничек атала?

а) ялгызлык 

б) күмәк

в) уртаклык

- Молодцы. Ә хәзер өй эшен көндәлекләрегезгә языгыз. (Слайдта чыга) 
-Бүген дәрестә актив катнашып, сорауларга дөрес җавап биргән .... ..... бишле, ....  .... дүртле куям. Дәрес бетте, сау булыгыз.   

� Г. Алпаров Сайланма хезмәтләр.—Казан: Татгосиздат, 1945

